
				এই পাতাটির মুদ্রণ সংশোধন করা প্রয়োজন। 
প্রথম পরিশিষ্ট । "
হইল এবং যেমন প্রেমোন্মত্ত হইয়া আলিঙ্গনে পৃথিবীকে আবরিত করিতে যাইবে, অমনি ক্রোণোস অস্ত্র দ্বারা তাহার লিঙ্গচ্ছেদ করিয়া ঐ লিঙ্গ সমুদ্রজলে নিক্ষেপ করিল। বৃদ্ধ আকাশ খোঁজী হইয়া পড়িলেন ।
লিঙ্গের কৰ্ত্তনস্থল হইতে যে অজস্র রক্তবিন্দু পৃথিবীতে পড়িল, পৃথিবী তাহাতে গৰ্ত্তবতী হইয়া ক্রমান্বয়ে, ভীষণাত্রয় ( Furies ) নানা জাতীয় দানব, এবং অসংখ্য দানবীগণ প্রসব করিল। ইহারা সমগ্র দেশ ব্যাপন করিয়া যথামুখে বিচরণ করিতে লাগিল। "
অনন্তর আকাশের ছিন্ন লিঙ্গ সমুদ্রজলে ভাসিতে ভাসিতে চলিল । এবং উহার চতুর্দিক ধবল ফেনপুঞ্জে আবরিত হইল। ঐ ক্ষেনপুঞ্জের ভিতরে থাকিয়া লিঙ্গট এক্ষণে রূপান্তর প্রাপ্ত ও ক্রমে ক্রমে তাহ একটা অপূর্ব সুন্দরী কামিনীমূৰ্ত্তিতে পরিণত হইয়া বৃদ্ধি প্রাপ্ত হইতে লাগিল। ফেনপুঞ্জ ক্রমে কুথির দেশের সান্নিধ্য দিয়া কুপ্রীপে আসিয়া উপস্থিত হইলে, কথিত কামিনী অপার রূপশালিনী মোহিনী মূৰ্ত্তিতে ফেনপুঞ্জ পরিত্যাগপূর্বক পৃথিবীপৃষ্ঠে অবতরণ করিল। পাদস্পর্শে পৃথিবী পুলকিত ও বাসন্ত শোভায় মুশোভিত হইল ; কুসুম ফুটিল, বৃক্ষলতা মূকুলিত হইল, বিহঙ্গমগণ আনন্দপূর্ণ কলগানে তাহার আগমন-সংবাদ চতুর্দিকে ঘোষণা করিতে প্রবৃত্ত হইল। ইহায় নাম আফ্রোদিতি বা রতিদেবী। ইয়োস অর্থাৎ কামদেব এবং প্রবৃত্তি সখী ইহার অনুগমন করিল। কামদেবের উৎপত্তি বিবরণ উপরে কথিত হইয়াছে। কামের উৎপত্তি ও পিতামাতা সম্বন্ধে নান মতভেদ আছে ; আফিক পুরাণের মতে, কামদেব ক্ৰোণেসের পুঞ্জ বলিয়াও কথিত । অনন্তর রতিদেৰী কাম ও প্রবৃত্তিকে সঙ্গে করিয়া দেবসভায় উপস্থিত হইল। দেৰগণ ইহার রূপ যৌবন ও মোহিনী

